
Zarauzko Udala eta Urola Kostako Udal Elkartearen arteko hitzarmena, garbigune berriaren
eremuan itxiturari buruz

Zarautzen, 2024ko irailaren ..an,
ELKARTU DIRA

ALDE BATETIK: Xabier Txurruka Fernandez jauna, , helbidea hitzarmen honen ondoriotarako
Zarauzko udaletxean duena.

BESTE ALDE BATETIK: lon Arozena Eizagirre jauna, helbidea, hitzarmen honen ondoriotarako,
Zarauzko Urtlaneta bidea 6an duena.

JARDUTEN DUTE:

ALDE BATETIK: Xabier Txurruka Fernadez jaunak, Zarauzko Udaleko Alkate gisa eta Zarauzko
Udalaren legezko ordezkari gisa.

BESTE ALDE BATETIK: lon Arozena Eizagirre jaunak, Urola Kostako Udal Elkartearen Lehendakari
buru eta legezko ordezkari gisa.

ADIERAZI DUTE

Elkarri nahikoa gaitasun aitortu diotela eta bidezkoa dela Zarautzko Udalaren eta Urola Kostako
Udal Elkartearen artean Zarauzko Garbigune berriaren itxituraren inguruko adostasuna lortzea, eta
horretarako, jarraian adierazitako aurrekari eta klausulei jarraikiz, ondorengoa adostu dutela:

AURREKARIAK

BAT: Zarauzko garbigune berriaren obra proiektua , 2021eko maiatzak 13an bisatutakoa, batetik,
2020ko abenduaren 11an, Urola Kostako Udal Elkartearen zuzendaritza batzordeak onartu zuen
eta bertan, |, Il eta lll faseak bereiztu ziren. Bestetik, Zarauzko Udalak 2022ko martxoak 7an obra
lizentziaz baimendu zuen.

Bl: Garbigune berriaren lurzatiaren iparraldeko mugan, udal-jabetzako lursailetan malda handiko
ezponda bat induskatu da, 5 metroko desnibela; beraz, segurtasuna bermatzeko, ezpondaren
bururako sarbidea mugatu behar da. Horretarako, hesia jarri behar da hesitik distantzia jakin

batera.

Garbigunea hartzen duen partzelak mugakide du iparraldean espazio libreetarako hiri-lurzoru gisa
kalifikatutako udal-jabetza. Segurtasuna bermatzeko eta ezpondarako sarbidea saihesteko,
beharrezkoa da hesia udal-lurrean jartzea, ezponda-burutik 1,5 metrora.

Instalazioaren konfigurazioa dela eta, praktikoagoa da Garbigune berriaren titularra den Urola
Kostako Mankomunitatea arduratzea hesia instalatzeaz eta eremua garbitzeaz eta mantentzeaz,
bere instalazioetatik sarbide zuzenagoa duelako.

HIRU: Zarauzko garbigune berriaren obra proiektuko Il fasean “1 zona” gisa identifikatutako
inguruan espazio libre, berdegune, urbanizazioan eta espaloietan egin beharreko lan batzuk
aurreikusi dira.

KLAUSULAK

LEHEN KLAUSULA: HITZARMENAREN XEDE OROKORRA ETA OBJEKTU ZEHATZA

XEDE OROKORRA

Garbigune berria eta Abendano industrialdeko espazio libreen eremuak erabiltzeko segurtasuna
bermatzea

OBJEKTU ZEHATZA

Udal-lurretan itxitura-hesi bat eraikitzea, Garbigune berriaren lurzatiaren iparraldeko mugan
dagoen ezpondarako sarbidea saihesteko.

Hesiaren ezaugarriak hauexek izango dira:

- ...~ Hesia “Hercules” motatakoa izango da, burdin hesi tolestua, 200x50x5 mm-ko sareduna,
berde kolorekoa.

- Hesiaren altuera 2,00 m-koa izango da.

- Hesiaren zabalera Hitzarmen honi erantsitako planoan adierazten da

- Hesiaren mantentze-lanak Urola Kostako Mankomunitatearen kontura izango dira

BIGARREN KLAUSULA: UROLA KOSTAKO UDAL ELKARTEAREN KONPROMISOAK

Urola Kostako Udal Elkarteak konpromisoa hartzen du Garbigune berriaren lurzatiaren iparraldeko
mugan dagoen ezpondaren buruan babes-hesia eraikitzeko, erantsitako planoan adierazitako
eremuan.

Era berean, Udal Elkarteak konpromisoa hartzen du aurreko puntuan zehaztutako hesia eta
udalaren jabetzako lursaila mantentzeko. Lursail horretara Garbigune berriko instalazioetatik soilik
sartu ahal izango da, hesia jartzearen ondorioz.

HIRUGARREN KLAUSULA: ZARAUZKO UDALAREN KONPROMISOAK

Hitzarmen honen bidez, Zarauzko Udalak baimena ematen du bere jabetzako aipatutako lurretan
hesia jartzeko, ezpondarako sarbidean segurtasuna bermatzeko modurik onena baita.

Hesia jartzearen ondorioz, udal-jabetzako 340 m?-ko lur-zerrenda batera garbigune berriko
instalazioetatik baino ezin izango da sartu.

Hesi-itxituraren eta garbigunearen artean dagoen lur-zatia edo espazioa, Zarauzko Udalaren
jabetzakoa izan arren, garbigunearen zerbitzura atxikituko du Zarauzko Udalak, Udal Elkarteak

erakundearen prebentzio planean sartu ahal izateko eta erantzukizun zibileko aseguruaren
ondoriotarako.

LAUGARREN KLAUSULA: Bl ALDEEN ESKUDUNTZAK

Zarauzko Udalak eskuduntza du esparru publikoaren antolaketa eta segurtasuna arloan, 2/2016
legearen 17 artikuluari jarraiki.

Urola Kosta Udal Elkarteak eskuduntza du INGURUMEN eta hondakin kudeaketa arloan,
Estatutuen 5 artikuluan araututakoaren arabera.

BOSGARRENA: JARRAIPEN BATZORDEA

Hitzarmen honetan adostutakoa zehatz-mehatz bete dela egiaztatzeko edota hitzarmen honen
harira sor litezkeen interpretazio zalantzak argitzeko batzorde bat eratuko da, 40/2015 legeak,
49.f) artikuluan, aipatu duen “ jarraipen, zaintza eta kontrol mekanismo” moduan, hitzarmenean

jasotako konpromisoak betearazteko.

Batzorde hogretan bi aldeetako ordezkariak izango dira. Hain zuzen ere, hauexek:

Zarauzko Udalaren aldetik:
- Alkatea, edo honek izendatutako ordezkari bat
- Udaleko Herrilan arloko zinegotzi edo teknikaria

Urola Kostako Udal Elkartearen aldetik:
- Lehendakaria, edo honek izendatutako ordezkari bat
- Udal Elkarteko ingurumen saileko teknikari bat
Batzordeak idazkari bat izendatu beharko du.

SEIGARRENA: HITZARMENAREN IRAUPENA ETA ALDAKETA

Hitzarmen hau indarrean egongo da lau urtez.
Aurreikusitako epea amaitu aurreko edozein unetan, hitzarmenaren sinatzaileek aho batez erabaki
ahal izango dute hura luzatzea, gehienez ere beste lau urtez.

ZAZPIGARRENA: HITZARMENA EZ BETETZEAREN ONDORIOAK

Bi aldeetako batek hitzarmen honetako konpromisoak ez balitu beteko, hitzarmena bertan behera
geratuko litzateke.
Edonola ere, jarraipen batzordeak adostuta bestelako moduren batean kudeatu ahal izango dira ez
betetze kasuak.
ZORTZIGARRENA: ARGITARATZEA
Hitzarmen honen edukiari buruzko informazioa bi aldeek argitaratu beharko dute, gardentasunari,
informazio publikoa eskuratzeko bideari eta gobernu onari buruzko 19/ 2013 legearen 8.1.b)
artikuluak araututako eran.

BEDERATZIGARRENA: HITZARMENAREN IZAERA ETA ERREGIMEN JURIDIKOA

Hitzarmen honek izaera administratiboa du, 40/2015 legearen 47.2.a) artikuluaren arabera, bi
Administrazio Publiko artean izenpetuko baita.

5

Erregimen juridikoari dagokionez, urriaren leko 40/2015 legearen 47tik 53 arteko artikuluen
araberakoa da, eta bi aldeen arteko iritzi edo irizpide interpretazio- ezberdintasunak lege horretan
adierazitakoaren arabera kudeatuko da.

Adostasunaren adierazgarri, bi aldeek izenpetu dute Zarautzen, 2024ko irailaren ....an.

Xabier Txurruka Fernandez jauna lon Arozena Eizagirre jauna

Zarauzko Alkatea Urola Kostako Udal Elkarteko Lehendakaria

Nire aurrean:
Idazkari-kontuhartzailea

